
سه‌رۆكی ئه‌كادیمیای كوردی و خاوه‌ن ئیمتیازی گۆڤار 

حه‌مه‌سه‌عید حه‌سه‌ن كه‌ریم

سه‌رنووسه‌ر:  

پ.د. كاروان عومه‌ر قادر

به‌ڕێوه‌به‌ری نووسین:    

د. په‌خشان فه‌همی فه‌رحۆ

ده‌سته‌ی نووسه‌ران: 

ـ پ.د. قه‌یس كاكل تۆفیق 

ـ پ.د. موحسین ئه‌حمه‌د عومه‌ر 

 ـ پ.د. به‌ختیار سه‌جادی 

ـ پ.د. فه‌رهاد قادر تۆفیق

ـ پ.ی.د. نه‌وزاد ئه‌سوه‌د ئه‌حمه‌د 

ـ د. له‌زگین عه‌بدولڕه‌حمان ئه‌حمه‌د 

ده‌سته‌ی ڕاویژكاران:- 

ـ پ.د. میشێل لیزه‌نبێرگ

ـ پ.د. مارتن ڤان برونسن

 ـ پ.د. جه‌لیلی جه‌لیل 

ـ پ.د. ساڵح ئاكین 

ـ پ.د. جه‌عفه‌ر شه‌یخولئیسلامی 

ـ پ.د. عه‌بدولڕه‌حمان ئه‌داك 

ـ پ.د. هاشم ئه‌حمه‌د زاده‌  

ISSN: 2520-4106http;//gov.krd/kaهەولێر - شەقامی هەڵەبجە

زایینــی 2024ی  كــوردی             2724ی            )60( ژمــاره 

زایینــی 2024ی  كــوردی             2724ی            )60( ژمــاره 

No. 60           2024

هەولێر - شەقامی هەڵەبجە

http://gov.krd/ka

Kurdish  Academic  Journals



ISSN: 2520-4106http;//gov.krd/kaهەولێر - شەقامی هەڵەبجە

زایینــی 2024ی  كــوردی             2724ی            )60( ژمــاره 

سه‌رۆكی ئه‌كادیمیای كوردی و خاوه‌ن ئیمتیازی گۆڤار 

حه‌مه‌سه‌عید حه‌سه‌ن كه‌ریم

سه‌رنووسه‌ر:  

پ.د. كاروان عومه‌ر قادر

به‌ڕێوه‌به‌ری نووسین:    

د. په‌خشان فه‌همی فه‌رحۆ

ده‌سته‌ی نووسه‌ران: 

ـ پ.د. قه‌یس كاكل تۆفیق 

ـ پ.د. موحسین ئه‌حمه‌د عومه‌ر 

 ـ پ.د. به‌ختیار سه‌جادی 

ـ پ.د. فه‌رهاد قادر تۆفیق

ـ پ.ی.د. عه‌بدلواحید ئیدریس شه‌ریف

ـ پ.ی.د. نه‌وزاد ئه‌سوه‌د ئه‌حمه‌د 

ـ د. له‌زگین عه‌بدولڕه‌حمان ئه‌حمه‌د 

ده‌سته‌ی ڕاویژكاران:- 

ـ پ.د. میشێل لیزه‌نبێرگ

ـ پ.د. مارتن ڤان برونسن

 ـ پ.د. جه‌لیلی جه‌لیل 

ـ پ.د. ساڵح ئاكین 

ـ پ.د. جه‌عفه‌ر شه‌یخولئیسلامی 

ـ پ.د. عه‌بدولڕه‌حمان ئه‌داك 

ـ پ.د. هاشم ئه‌حمه‌د زاده‌  



گۆڤاری ئەكادیمیای كوردی )ژماره 60( - 2024 308

پوختە:

ـــەوە  ـــتمۆدێرنیزم. میتاگێڕان ـــانى پۆس ـــڕۆک و ڕۆم ـــەکانى چی ـــە و تایبەتمەندیی ـــە پێکهات ـــە ل ـــەوە یەکێک میتاگێڕان

ـــدا  ـــە هەمـــوو ئاســـتەکانى دەق ـــت ل ـــت و دەکرێ ـــک دەردەکەوێ ـــد فۆرمێ ـــد شـــێواز و چەن ـــە چەن ـــدا ب ـــاو ڕۆمان ـــە ن ل

وەک: ) ئاســـتى پێـــش دەق، ئاســـتى دەق، ئاســـتى دواى دەق( ڕەنـــگ بداتـــەوە.  لـــەم توێژینەوەیـــەدا بـــاسى 

)ناونیشـــان( وەک یەکێـــک لـــە بەشـــە پێکهێنـــەرەکانى ئاســـتى )پێـــش دەق( دەکەیـــن. ناونیشـــان ناســـنامەى 

ـــەرى  ـــێوەیەکى هون ـــە ش ـــتە ب ـــە پێویس ـــت، بۆی ـــک دادەنرێ ـــەر دەقێ ـــۆ ه ـــش ب ـــە و وەک دەروازەیەکی ـــەر دەقێک ه

هەڵبژێردرێـــت و نووســـەر بەگشـــتى و ڕۆماننـــووس بەتایبـــەتى، بـــەوردى و ئاگاییـــەوە مامەڵـــە لەگـــەڵ ئـــەم 

بەشـــەى دەقـــدا بـــکات. )عەبدوڵـــا ســـەڕاج(ى ڕۆماننـــووس یەکێکـــە لـــەو ڕۆماننووســـانەى کـــە لـــە ڕۆمانەکانیـــدا 

هونـــەرى میتاگێڕانـــەوە ڕەنگـــی داتـــەوە، ئێمـــە لـــەم توێژینەوەیـــەدا هـــەوڵ دەدەیـــن میتاگێڕانـــەوە بـــوونى 

ـــە  ـــن ک ـــەوەش بکەی ـــاژە ب ـــە ڕوو، ئام ـــووس بخەین ـــۆناتاى ڕۆح(ى ڕۆمانن ـــانى )کاولاش( و )س ـــە ڕۆم ـــانى ل ناونیش

ـــەوە.  ـــی داوەت ـــەدا ڕەنگ ـــەو دوو ڕۆمان ـــانى ئ ـــە ناونیش ـــەوە  ل ـــۆن میتاگێڕان چ

كلیلەوشه: میتاگێڕانەوە، پۆستمۆدێرنیزم، ئاستى پێش دەق، ڕۆمانى کاولاش، ڕۆمانى سۆناتاى ڕۆح.

میتاگێڕانەوەى ناونیشان 

لە ڕۆمانى )کاولاش( و )سۆناتاى ڕۆح(دا

پێشەکى:

ڕۆمـــان وەک ژانرێکـــى ئـــەدەبى لـــەکاتى ســـەرهەڵدانییەوە 

تاوەکـــو ئێســـتا بەردەوامـــە لـــە گەشەســـەندن و بەرەوپێشـــچووندا 

و  تەکنیـــک  لـــە  جیهانێـــک  و  فرەڕەهەندییـــە  ژانرێکـــى  و 

ئیســـتاتیکاى تێـــدا بـــەدى دەکرێـــت. یەکێـــک لـــەو دیاردانـــەى 

کـــە لـــە ئەنجامـــى گەشەســـەندن و بەڕەوپێشـــچوونى ڕۆمانـــدا، 

ـــاردەى  ـــداوە دی ـــەری هەڵ ـــتەمدا س ـــەدەى بیس ـــە س ـــەتى ل بەتایب

ـــووس و ڕۆماننووســـانەى  ـــەو چیڕۆکن ـــک ل ـــە. یەکێ )میتاگێڕانەوە(ی

کـــورد، کـــە لـــە بەرهەمـــەکانى ســـوودى لـــەم دیاردەیـــە وەرگرتـــووە 

)عەبدوڵـــا ســـەڕاج(ە. میتاگێڕانـــەوە لـــە هەمـــوو ئاســـتەکانى دەقـــى 

ڕۆمانـــەکانى )کاولاش( و )ســـۆناتاى ڕۆح( ڕەنگـــی داوەتـــەوە، 

ـــە  ـــەوە ل ـــەوەى میتاگێڕان ـــن ڕەنگدان ـــەوڵ دەدەی ـــرەدا ه ـــە لێ ئێم

ـــە  ـــەڕاج( بخەین ـــا س ـــەى )عەبدوڵ ـــەم دوو ڕۆمان ـــانى(ى ئ )ناونیش

ڕوو.

هۆى هەڵبژاردنى ئەم بابەتە

ـــە  ـــەوەى ڕۆمان ـــوارى گێڕان ناونیشـــان ڕەگەزێکـــی زۆر گرنگـــى ب

ــەواوى  ــاوەڕۆک و تـ ــەڵ نـ ــتەوخۆى لەگـ ــى ڕاسـ و پەیوەندییەکـ

دەقـــى ڕۆمانـــدا هەیـــە، بۆیـــە ئێمـــەش وەک دەقێکـــى هاوتەریـــب 

ــۆ  ــان بـ ــەم توێژینەوەیەمـ ــەوەدا ئـ ــوەى میتاگێڕانـ ــە چوارچێـ لـ

باســـکردنى ئـــەم بابەتـــە تەرخـــان کـــردووە.

ئامانجى توێژینەوەکە

خەســـڵەتەکانى  و  تایبەتمەنـــدى  خســـتنەڕووى  ئامانجـــان 

میتاگێڕانـــەوە و چۆنیەتیـــى ڕەنگدانەوەیـــەتى لـــە ناونيشـــانى 

توێژینەوەکـــەدا. ســـنوورى  ڕۆمانـــەکانى 

سنوورى توێژینەوەکە

ـــانى )کاولاش( و  ـــە ڕۆم ـــردووە ب ـــەت ک ـــان تایب ـــەم توێژینەوەم ئ

ـــا ســـەڕاج( و هەوڵـــان  ـــەکانى )عەبدوڵ ـــە ڕۆمان )ســـۆناتاى ڕۆح( ل

داوە ڕەنگدانـــەوەى میتاگێڕانـــەوە لـــە ناوونیشـــانى ئـــەم دوو 

ڕۆمانـــەدا بخەینـــە ڕوو. 

میتۆدى توێژینەوەکە

 لـــەم توێژینەوەیـــە لەســـەر بنەمـــاى میتـــۆدى )وەســـفى 

ـــــ شـــیکارى( کار کـــراوە. بـــۆ چەمـــک و جـــۆرەکانى ناونیشـــان 

ـــیکردنەوە  ـــۆ ش ـــووە و ب ـــفى وەرگرت ـــۆدى وەس ـــە میت ـــوودمان ل س

و لێکدانـــەوەى ڕۆمانـــەکان ســـوودمان لـــە میتـــۆدى شـــیکارى 

ــووە. وەرگرتـ

پێکهاتەى توێژینەوەکە

ــەوەر پێـــک  ــێ تـ ــەکییەک و سـ ــە پێشـ ــە لـ ــەم توێژینەوەیـ ئـ

ـــەوە  ـــک و زاراوەى میتاگێڕان ـــەم، چەم ـــەوەرى یەک ـــە ت ـــووە. ل هات

خراوەتـــە ڕوو. تـــەوەرى دووەم خـــۆى لـــە پێناســـەى ناونیشـــان 

ــێیەمدا،  ــەوەرى سـ ــە تـ ــەوە. لـ ــان دەبینێتـ ــۆرەکانى ناونیشـ و جـ

ڕەنگدانـــەوەى میتاگێڕانـــەوە لـــە ناونیشـــانى هـــەر دوو ڕۆمـــانى 

ــە  ــۆناتاى ڕۆح(ى )عەبدوڵـــا ســـەڕاج(دا خراوەتـ )کاولاش( و )سـ

ڕوو. لـــە کۆتاییشـــدا بـــە چەنـــد ئەنجامێـــک گەیشـــتووین، کـــە بـــە 

ـــردوون، هەروەهـــا لیســـتى ســـەرچاوەکان  ـــێ ک ـــان پ خـــاڵ ئاماژەم

ـــەرەبى و  ـــانى ع ـــەردوو زم ـــە ه ـــە ب ـــە توێژینەوەک ـــەک ل و پوختەی

ئینگلیـــزى خراوەتـــە ڕوو.

تەوەرى یەکەم: چەمک و زاراوەى میتاگێڕانەوە:

میتاگێڕانـــەوە لـــە زمـــانى فەرەنســـیدا زاراوەى (Métarécit) و 

ـــووە.  ـــەکار هات ـــۆ ب ـــدا )meta narrative(ى ب ـــانى ئینگلیزی ـــە زم ل

پێـــک هاتـــووە،  بـــەش  لـــە دوو   )meta narrative) زاراوەى

ئەوانیـــش: )meta( و (narrative)ن.

زاراوەى (meta) پێشـــگرێکە لـــە پێـــش هەندێـــک وشـــە 

ــەرى  ــە سـ ــە دەخرێتـ ــەیەى کـ ــەو وشـ ــى ئـ ــت و بەپێـ دادەنرێـ

ـــت. )کاتى  ـــەى دەگۆڕێ ـــت دەکات و واتاک ـــازە  دروس ـــەیەکى ت وش

ـــەیەکى  ـــەى (meta)  “وش ـــە وش ـــەوە دەکات ک ـــاژە ب ـــز( ئام وایڵ

یۆنانییـــە بەواتـــاى ئەودیـــو beyond، یـــان دوای after، یـــان 

ـــز، ٢٠١٤،  ـــت” )وایل ـــان لەســـەر above دێ لەگـــەڵ along with، ی

.)٤٣٢

ــە  ــەى )narrative( لـ ــە وشـ ــە واتـ ــى زاراوەکـ ــەشى دووەمـ بـ

ڕووى زاراوەییـــەوە بـــە واتـــاى “گێڕانـــەوەى ڕووداو، بەتایبـــەت 

لـــە ڕۆمانێکـــدا، چالاکـــى و کارامەیـــى وتنـــى چیڕۆکێـــک” 

ـــە  ـــە هـــەردوو زاراوەک ـــت. کەوات )Hornby,2004, 846( دەگەیەنێ

ــە  ــەن و لـ ــت دەکـ ــەوە زاراوەى (meta narrative)  دروسـ پێکـ

ـــت. ـــەکار دێ ـــەوە، ب ـــەرووى گێڕان ـــاى س ـــە وات ـــەوە ب ڕووى چەمک

ـــۆ  ـــیدا ب ـــانى فەرەنس ـــە زم ـــانى زاراوەى (Métarécit) ل بەکارهێن

ـــى  ـــو تیۆرزانێک ـــت وەک ـــرار ژنێ ـــەوە. “ژی ـــت( دەگەڕێت ـــرار ژنێ )ژی

فەرەنســـی لـــە دەیـــەى شەســـتى ســـەدەى بیســـتەمدا زاراوەى  

ـــى  ـــە کتێب ـــک، ٢٠٢١، ٤٥١( و ل ـــاوە” )مەنت (Métarécit) بەکارهێن

ــەوە  ــاوي کردووەتـ ــاڵى ١٩٩٧ بـ ــە سـ ــەوە( کـ ــارى گێڕانـ )گوتـ

لـــە پەراوێـــزى ژمـــارە )٤١( دەڵێـــت: “پێشـــر لـــە کتێبەکەمـــدا 

بەنـــاوى  (Figures II)  لـــە لاپـــەڕە )٢٠٢( ئـــەم زاراوەیـــەم 

پێشـــنیاز کـــردووە” (Genette,1997,273) کـــە ئـــەم کتێبـــە لـــە 

ســـاڵى ١٩٦٢ بـــاو کراوەتـــەوە. 

 لـــە زمـــانى ئینگلیزیـــدا بەرانبـــەر بـــەم چەمکـــە چەنـــد 

زاراوەیـــەک بـــەکار هاتـــووە. هەنـــدێ لـــە ڕەخنەگـــران زاراوەى 

(Metanarrative) بـــەکار دەهێنـــن. بـــۆ نموونـــە  )ئەمبرتـــۆ ئیکـــۆ( 

ـــو، 2009،  ـــەوە( )إيك ـــینى گێڕان ـــەکانى نووس ـــى )میکانیزم ـــە کتێب ل

127( و هەروەهـــا )جیراڵـــد پرێنـــس( لـــە کتێبـــى )زاراوەکانى 

گێڕانەوە()برنـــس، 2003، 130( ئـــەم زاراوەیـــان بـــەکار هێنـــاوە.

“لـــە  کـــە  تایبەتمەنـــدە،  ڕاســـتییەوە  بـــەو  میتاگێڕانـــەوە 

ڕۆماننـــووس  و  دەدرێـــت  ئەنجـــام  خودئاگاییـــەوە  ڕێـــگاى 

ــن،  ــت” )یقطیـ ــدا بەکاریدەهێنێـ ــانى ڕۆمانەکەیـ ــە بەرهەمهێنـ لـ

ـــەوە  ـــە ئاگایی ـــیارى و ب ـــە هۆش ـــووس ب ـــە ڕۆمانن ٢٠١٢، ١٢٤(  وات

ــەو  ــت لـ ــرەدا مەبەسـ ــت. لێـ ــەم دەهێنێـ ــەى بەرهـ بەرهەمەکـ

ــاژەى پـــێ  ــیاوو( ئامـ ــەر وەک )پاترشـ ــیارییە هـ ئاگایـــی و هۆشـ

ـــى  ـــتکردنى جیهانێک ـــڕاى دروس ـــەر وێ ـــە “نووس ـــە، ک دەکات ئەوەی

خەیاڵـــى، لێـــدوان ســـەبارەت بـــە داهێنـــانى ئـــەو جیهانـــە 

ـــەو  ـــەش ب ـــیاوو، ١٣٩٧، ٨-٩(  ئەم ـــەڕو” ))پاترش ـــە دەخات خەیاڵیی

ـــت و  ـــى دەخوڵقێنێ ـــى خەیاڵ ـــەر جیهانێک ـــە نووس ـــتەیە، ک مەبەس

ـــت و  ـــۆ سروش ـــەر ب ـــەرنجى خوێن ـــیارییەوە س ـــی و هۆش ـــە ئاگای ب

ــێت.  ــۆى ڕادەکێشـ ــەى خـ ــە خەیاڵیییەکـ ــەى جیهانـ پێکهاتـ

ـــگ  ـــدا ڕەن ـــەوەى تێ ـــە میتاگێڕان ـــەکانى دەق ک ـــە بەش ـــک ل یەکێ

دەداتـــەوە و ڕۆماننـــووس دەتوانێـــت بـــۆ ئـــەم مەبەســـتە بـــەکاری 

ـــان  ـــاسى ناونیش ـــدا ب ـــەوەرى دووەم ـــە ت ـــان(ە. ل ـــت )ناونیش بهێنێ

ــەى  ــەردوو ڕۆمانەکـ ــە هـ ــەوە لـ ــەکانى میتاگێڕانـ و تایبەتمەندییـ

)عەبدوڵـــا ســـەڕاج(دا دەخەینـــە ڕوو. 

تـــەوەرى دووەم: میتاگێڕانـــەوەى ناونیشـــان لـــە تیـــۆرى 

ڕۆمانـــدا:

ناونیشـــان یەکەمیـــن خاڵـــى پەیوەندیـــی نێـــوان نووســـەر 

ــن  ــە بینیـ ــە بـ ــەم واتایـ ــرە. بـ ــرەر و وەرگـ ــان نێـ ــەر، یـ و خوێنـ

زەینـــى  چالاکیـــى  یەکەمیـــن  ناونیشـــان،  خوێندنـــەوەى  و 

ــک  ــێ دەکات. “گەلێـ ــت پـ ــە دەق دەسـ ــەر بـ ــەر بەرانبـ خوێنـ

جـــار ناونیشـــان ســـەرنجى خوێنـــەر ڕادەکێشـــێت و هەندێـــک 

پێشـــبینى             لا دروســـت دەکات، ئەگەرچـــى دەکرێـــت 

ـــەن و  ـــەدى نەی ـــبینییانە ب ـــەو پێش ـــەوەدا ئ ـــەى خوێندن ـــە پرۆس ل

ـــوەنى، ٢٠١٢:  ـــەرن” )ئەڵ ـــە ب ـــۆیەکى پێچەوان ـــەرەو ئاس ـــەر ب خوێن

ــانەکانى  ــدى و نیشـ ــوو تایبەتمەنـ ــان هەمـ ــە ناونیشـ ٣٢(، چونکـ

ـــەکانى  ـــکرا دەکات و لایەن ـــى ئاش ـــا لایەنێک ـــە ڕوو، تەنی دەق ناخات

دیکـــە بـــە شـــاراوەیی دەهێڵێتـــەوە و تەنیـــا لـــە ڕێگـــەى 

ـــن.  ـــەدا ئاشـــکرا دەکرێ ـــاو دەقەک ـــەوە و شـــۆڕبوونەوە بەن خوێندن

ــى  ــدا گرنگـ ــى ئەدەبیـ ــەر دەقێکـ ــەى هـ ــە پێکهاتـ ــان لـ ناونیشـ

ـــە،  ـــەر دەقێک ـــنامەى ه ـــان ناس ـــەک ناونیش ـــە لای ـــە، ل ـــۆى هەی خ

ـــەوە  ـــا دەکرێت ـــە جی ـــە دەقێکـــى دیک ـــک ل ـــەوە دەقێ ـــە هۆی ـــە ب ک

ـــک  ـــرى کۆمەڵێ ـــانێک هەڵگ ـــەر ناونیش ـــدا ه ـــان کاتیش ـــە هەم و ل

واتـــا و دەلالـــەتى تایبـــەت بـــە ناوەخنـــى دەقەکەیـــەتى.

ســـەبارەت بـــە ناســـاندنى ناونیشـــان، چەندیـــن پێناســـەى جیـــاواز 

لـــە لایـــەن ڕەخنەگـــران و توێژەرانـــەوە پێشـــکەش کـــراوە، کـــە 

هـــەر یەکێکیـــان هەڵگـــرى بۆچـــوون و تێروانینـــى تایبـــەت بـــە 

ــدارییەکى  ــە بەشـ ــەکان کـ ــژەرە ڕۆژئاواییـ ــە توێـ ــەکانن. لـ کەسـ

ـــن  ـــان دەتوانی ـــە ناونیش ـــان ب ـــە گرنگیدانی ـــووە ل ـــان هەب بەرچاوی

ئامـــاژە بـــە ) لیـــۆ هـــۆك، شـــارل گریڤـــل، ژیـــرار ژنێـــت ، ڕۆڵان 

بـــارت و چەندیـــن کەســـی دیکە(بکەیـــن.

)لیـــۆ هـــۆک(ى توێـــژەر و ڕەخنەگـــر ڕۆڵێکـــى بەرچـــاوى  

هەبـــووە لـــە بـــە زانســـتکردنى ناوونیشـــان، بەتایبـــەتى دوا 

 La ــان ــــــ ــیمانتیکى ناونیشـ ــى )سـ ــردنى کتێبـ ــە دواى بڵاوکـ بـ

marque du titre( لـــە ســـاڵى ١٩٧٣. )لیـــۆ هـــۆک( ســـەبارەت 

بـــە ناونیشـــان دەڵێـــت: “کۆمەڵێـــک پەیوەندیـــی زمانییـــە، کـــە 

دەکرێـــت لەســـەر دەقێـــک دابندرێـــن بـــە مەبەســـتى ناســـینى، 

ــەوەى  ــۆ ئـ ــتى بـ ــى گشـ ــە ناوەڕۆکێکـ ــە بـ ــا ئاماژەدانـ هەروەهـ

ـــە   ـــهبون، ٢٠١١: ١٧(.  ب ـــێت” )أش ـــش ڕابکێش ـــەرنجى خوێنەری س

ـــاندا  ـــاندنى ناونیش ـــە ناس ـــن ل ـــەیە دەبینی ـــەم پێناس ـــەوە ل وردبوون

گرنگـــى بـــە ســـێ لایـــەن دراوە ئەوانیـــش، ناســـینى دەق و 

ناوەڕۆکـــى دەق و سەرنجراکێشـــانى خوێنـــەر، و ئەمانـــە بـــە 

ــراون. ــان دانـ ــى ناونیشـ ئەرکـ

ـــە ناســـاندنى ناونیشـــانى  ـــە لایەکـــى دیکـــەوە )شـــارل گریڤـــل( ل ل

دەقـــدا پێـــی وایـــە: “ناونیشـــان دەقێکـــى بچووککراوەیـــە و 

ـــەى  ـــەو دەربڕین ـــى ئ ـــتنى نهێن ـــۆ دەرخس ـــە ب ـــى هەوڵدان ئامانج

ڕۆماننـــووس دەریـــب ڕیـــوە، لـــە ئەنجامـــدا بەرهەمهێنـــانى 

ـــت  ـــە ناونیشـــان ڕادەگەینێ ـــووس، وات ـــە ڕۆمانن ـــە ب ســـوود گەیاندن

لـــەم   ،)١٩  :٢٠١١ )أشـــهبون،  دەکاتـــەوە”  شـــی  ڕۆمـــان  و 

ـــت،  ـــک دادەنێ ـــە دەقێ ـــان ب ـــل( ناونیش ـــارل گریڤ ـــەیەدا )ش پێناس

ــە  ــووس لـ ــە ڕۆماننـ ــەو نهێنییەیـ ــتنى ئـ ــى دەرخسـ ــە ئامانجـ کـ

پشـــتى  ناونیشـــان دەیشـــارێتەوە، هەروەهـــا ناونیشـــان ســـوود 

ــە  ــووس هەیـ ــە زۆر ڕۆماننـ ــت، واتـ ــووس دەگەینێـ ــە ڕۆماننـ بـ

ــدا  ــرى پەیـ ــى زیاتـ ــەوە ناوبانگـ ــانى ڕۆمانەکەیـ ــۆى ناونیشـ بەهـ

ــۆر  ــووس )ڤیکتـ ــاوى ڕۆماننـ ــک نـ ــە کاتێـ ــۆ نموونـ ــردووە، بـ کـ

هۆگـــۆ( دەبیســـتین ڕاســـتەوخۆ نـــاوى ڕۆمانـــە بەناوبانگەکـــەى 

)بێنەوایان(مـــان بـــە بیـــر دێتـــەوە، ئەمـــە ئـــەو ســـوودەیە کـــە 

ـــەشى  ـــە ب ـــت ل ـــێت. مەبەس ـــووسى دەبەخش ـــە ڕۆمانن ـــان ب ناونیش

کۆتاییـــی پێناســـەکەى، کـــە دەڵـــێ: )ناونیشـــان ڕادەگەینێـــت و 

ـــە  ـــاوى ڕۆمانەک ـــان ن ـــە ناونیش ـــە ک ـــیدەکاتەوە( ئەوەی ـــان ش ڕۆم

ــتى  ــەش مەبەسـ ــى ڕۆمانەکـ ــەر ڕادەگەینێـــت و دەقـ ــە خوێنـ بـ

ناونیشـــانەکە بـــۆ خوێنـــەر شـــی دەکاتـــەوە.

)ڕۆڵان بـــارت( پـــێ وایـــە  “ناونیشـــانەکان بریتییـــن لـــە 

سیســـتەمێکى واتایـــی ســـیمانتیکى کـــە بەهـــاى ڕەوشـــتى و 

هەڵدەگـــرن”  خۆیانـــدا  لەگـــەڵ  ئایدۆلـــۆژی  و  کۆمەڵایـــەتى 

)الأحمـــر، ٢٠١٠: ٢٢٦(  بـــەو واتایـــە ناونیشـــانى هـــەر دەقێـــک، 

کـــە پێشـــکەشى خوێنـــەر دەکرێـــت دەبێـــت بەهـــاى ڕەوشـــتى 

ــە  ــت. واتـ ــاو بکرێـ ــدا ڕەچـ ــى تێـ ــەتى و ئایدۆلۆژیایـ و کۆمەڵایـ

ناونیشـــانى دەق بـــە شـــێوەیەک بێـــت  نەشـــیاو نەبێـــت و 

ـــکەش  ـــەى پێش ـــەى دەقەک ـــەو کۆمەڵگەی ـــیپەکانى ئ ـــەڵ پرەنس لەگ

و  ئایدۆلۆژیـــا  هەڵگـــرى  هەروەهـــا  بگونجێـــت،  دەکرێـــت 

ــەر و  ــە خوێنـ ــدنى بـ ــتى گەیانـ ــە مەبەسـ ــت بـ ــەک بێـ بیرۆکەیـ

ڕۆشـــنبیرکردنى لـــەو ڕوانگەیـــەوە.

)نـــەوزاد ئەحمـــەد ئەســـوەد( ســـەبارەت بـــە ناونیشـــان، 

ـــڕ  ـــراوى ڕســـتەیی پ ـــەى چڕک ـــێ: “ناوونیشـــان دەقێکـــى بچکۆڵ دەڵ

ـــەدا  ـــەتى خوێندنەوەک ـــە چۆنی ـــە ڕۆڵێکـــى گرنگـــى ل ـــە، ک ـــە ئیحای ل

ــە  ــى زمانەوانییـ ــدا پێکهاتەیەکـ ــتى دەربڕینیشـ ــە ئاسـ ــە، لـ هەیـ

ــەت و  ــدنى بابـ ــە خەملانـ ــى لـ ــەوە ڕۆڵـ ــەرەوەى دەقـ ــە سـ و لـ

ــاکانى  ــۆد و هێـ ــەوڵ دەدا کـ ــە، هـ ــەدا هەیـ ــەقلپێدانى تێمـ شـ

دەق بکاتـــەوە و )بینیـــن(ى نووســـەرەکە لـــە لاى خوێنـــەر 

ڕۆشـــن بکاتـــەوە” )ئەســـوەد، ٢٠٠٦: ٧٤(. کـــە لـــەم پێناســـەیە 

ــەر  ــەرى )دەق و خوێنـ ــێ جەمسـ ــن سـ ــەوە، دەبینیـ ورد دەبینـ

و نووســـەر( بەزەقـــى ڕەنـــگ دەداتـــەوە، واتـــە ناونیشـــان بـــە 

ــر  ــەرەى بەیەکـ ــێ جەمسـ ــەم سـ ــەت، ئـ ــێوەیەکى زۆر تایبـ شـ

گـــرێ داوە و پەیوەنـــد و پەیوەســـتیان بـــە یەکـــرەوە کـــردووە، 

ــەوە  ــانى دەقەکـ ــەى ناونیشـ ــە ڕێگـ ــەر لـ ــێوەیەک خوێنـ ــە شـ بـ

ـــەر  ـــى نووس ـــت و بینین ـــە و مەبەس ـــى دەقەک ـــی ناوەڕۆک ئاگاداری

دەبێـــت. 

لەگـــەڵ  پەیوەندیـــی  یەکەمجـــار  بـــۆ  خوێنـــەر  کاتێـــک 

دەقێـــک دەبەســـتێت، یەکـــەم وشـــە و دەســـتەواژە، دەکەوێتـــە 

بـــەر دیـــدى و ســـەرنجى ڕادەکێشـــێت ناونیشـــانى دەقەکەیـــە، 

واتـــە ناونیشـــان دەروازەى چوونـــە نـــاو دەقەکەیـــە. هـــەر لـــە 

بـــەر ئـــەم هۆکارەیـــە، ناونیشـــان گرنگییەکـــى تایبـــەت بـــە 

خـــۆى هەیـــە. ئـــەم گرنگییـــەش بـــە ڕادەیەکـــە، وەک )نـــەوزاد 

ـــەر( ـــە )س ـــم ب ـــان دەچوێن ـــت: “ناونیش ـــوەد( دەڵێ ـــەد ئەس ئەحم

ى )جەســـتە(یەک، چونکـــە نـــاوى )کەس(یـــش لـــە )ســـەر(ەوە 

دەناسرێتـــەوە، هـــەر کـــە نـــاوى کەســـێکى دیاریکـــراو دەبـــرێ 

یەکەمجـــار )ســـەر(ى ئـــەو کەســـە دێتـــە بـــەر زەیـــن، ئینجـــا لـــەش 

ـــان( و  ـــەر/ ناونیش ـــۆرە )س ـــەم ج ـــر. ب ـــەفاتى ت ـــت و مواس و ڕەوش

ـــە پێکهاتەیەکـــى  ـــن ب )مـــل/ دەســـتپێک( و )جەســـتە/ مەتـــن( دەب

هـــاو گونجـــاوى هـــەر دەقێـــک” )ئەســـوەد، ٢٠٠٦: ٧٣( .

ئـــەوەى دەتوانیـــن لـــەم چەمکانـــەى ســـەرەوە بخەینـــە ڕوو 

ئەوەیـــە کـــە ناونیشـــان پەیوەندییەکـــى نزیکـــى بـــەو دەقـــە هەیـــە 

کـــە ئاراســـتەى خوێنـــەرى دەکات و لـــەوەوە ســـەرچاوەى گرتـــووە، 

هـــەر بۆیـــە ناونیشـــان لەســـەرەوەى دەقـــدا دەنووسرێـــت، بـــۆ 

ئـــەوەى پـــێ بناسرێتـــەوە و لـــە ڕێگەیـــەوە بتوانێـــت ســـەرنجى 

ـــێت. ـــە ڕابکێش ـــەوەى دەقەک ـــۆ خوێندن ـــەر ب خوێن

جۆرەکانى ناونیشان:

     ســـەبارەت بـــە دەستنیشـــانکردنى جـــۆرەکانى ناونیشـــان 

لـــە لایـــەن توێژەرانـــەوە چەندیـــن پۆلێنکـــردن و دابەشـــکردن 

ـــە  ئەنجامـــد راون، بێگۆمـــان هـــەر پۆلینکـــردن و دابەشـــکردنێک ل

ـــووە.  ـــەرچاوەیان گرت ـــاوازەوە س ـــى جی ـــە و تێڕوانین ـــد ڕوانگ چەن

)لیـــۆ هـــۆک( دوو جـــۆر ناونیشـــانى دیـــارى کـــردووە، کـــە 

ئەوانیـــش “ناونیشـــانى ســـەرەکى، کـــە مەبەســـت لێـــى هەمـــوو 

ئـــەو ناونیشـــانەیە، لـــە بـــەشى یەکەمـــدا دێـــت، ئـــەوەى دوای 

ئەویـــش دێـــت ناونیشـــانى لاوەکییە”)بلعابـــد، ٢٠٠٨: ٦٧(. بـــەم 

ـــەرەکى  ـــانى )س ـــۆ ناونیش ـــردووە ب ـــەش ک ـــانى داب ـــێوەیە ناونیش ش

و لاوەکـــى(. لـــە لایەکـــى دیکـــەوە )کلـــۆد دوشى( ســـێ جـــۆرى 

ـــانى  ـــش “ناونیش ـــردووە، ئەوانی ـــان ک ـــانى دەستنیش ـــەى ناونیش دیک

لاوەکييـــە”  ناونیشـــانى  و  ناوەنـــدى  ناونیشـــانى  ســـەرەکى، 

)هەمـــان ســـەرچاوە، ٢٠٠٨: ٦٧(. لێـــرەدا مەبەســـتى )کلـــۆد 

دوشى( لـــە ناونیشـــانى ناوەنـــدى هەمـــان ناونیشـــانى دووەم 

یـــان ئـــەو ناونیشـــانانەیە کـــە لەســـەر بـــەشى ڕۆمانێـــک، یـــان 

لەســـەر شـــیعرێک دێـــت و مەبەســـتى لـــە ناونیشـــانى لاوەکـــى 

ــە  ــرار ژنێـــت( بـ ــە. )ژیـ ــی بەرهەمەکەیـ ــۆرى ئەدەبیـ ــاوى جـ نـ

ـــۆد دوشى(  ـــۆک( و )کل ـــۆ ه ـــکردنەکانى )لی ـــى دابەش لەبەرچاوگرتن

ـــکەش دەکات: ـــێوەیە پێش ـــەم ش ـــە، ب ـــکردنێکى دیک ـــۆرە دابەش ج

١. ناونیشانى سەرەکى

 ٢. ناونیشـــانى لاوەکـــى: ئـــەو ناونیشـــانەیە، ڕوونکردنـــەوە و 

لێکدانـــەوە بـــۆ ناونیشـــانى ســـەرەکی دەکات.

٣. نـــاوى دیارخـــەرى جـــۆرى بەرهـــەم: وەک ئاماژەیـــەک بـــۆ 

دیارکـــردنى جـــۆرى بەرهەمەکـــە دەردەکەوێـــت، واتـــە ئـــەو 

نووســـینەى، کـــە لـــە ژێـــر ناونیشـــانەکەدا دەیدۆزینـــەوە. وەک: 

)ڕۆمـــان، چیـــڕۆک، مێـــژوو، بیـــرەوەرى و...تـــاد( )هەمـــان 

ـــەرەوە  ـــە س ـــە ل ـــکردنانەى ک ـــەم دابەش ـــەرچاوە، ٢٠٠٨: ٦٨( . ئ س

ـــی  ـــەى گرنگی ـــە ڕوانگ ـــرێ ل ـــرێ بگوت ـــردن، دەک ـــێ ک ـــان پ ئاماژەم

ــە  ــتیەتى لـ ــەر مەبەسـ ــە نووسـ ــەى کـ ــەو بابەتانـ ــان و ئـ ناونیشـ

ـــەش  ـــەر، داب ـــگاى سەرنجڕاکێشـــانى خوێن ـــە جێ ـــەى ببێت بەرهەمەک

کـــراوە.

جـــۆرەکانى ناونیشـــان لـــە چەنـــد ڕوانگەیەکـــى دیکـــەوە 

ـــى  ـــوێنى دەرکەوتن ـــەى ش ـــە ڕوانگ ـــە ل ـــۆ نموون ـــراوە، ب ـــەش ک داب

ناونیشـــانەکانەوە دەتوانیـــن ناونیشـــان دابـــەش بکەینـــە ســـەر 

ــانى  ــە ناونیشـ ــت لـ ــى(. مەبەسـ ــى و ناوەکـ ــانى )دەرەکـ ناونیشـ

ــى  ــەرەوەى بەرگـ ــە سـ ــە لـ ــانانەن کـ ــەو ناونیشـ ــى: “ئـ دەرەکـ

ـــە ڕووى  ـــار ل ـــانکردنێکى دی ـــە دەستنیش ـــەون ب ـــە دەردەک کتێبەک

جـــۆرى نووســـین و ڕەنگـــەوە دەنووسرێتـــەوە” )حمـــداوى، 2016: 

13(.  لـــە بەرانبەریـــدا مەبەســـت لـــە ناونیشـــانى ناوەکـــى ئـــەو 

ـــرێ.  ـــەرچاوە دەگ ـــەرەکییەوە س ـــانى س ـــە ناونیش ـــانەیە: “ل ناونیش

ئەمـــەش ناونیشـــانى بەشـــەکان و بڕگـــەکانى هـــەر بەرهەمێکـــە، 

کـــە بـــە ڕێکوپێکـــى دەقـــەکان جیادەکاتـــەوە” )حمـــداوى، 

2016:١٣( بـــەم شـــێوەیە )ناونیشـــانى دەرەکـــى( هەمـــوو ئـــەو 

ناونیشـــانانە دەگرێتـــەوە کـــە دەکەونـــە دەرەوەى بەرهەمەکـــە 

ـــەون.  ـــە دەردەک ـــی بەرهەمەک ـــەرەتا و کۆتای ـــى س ـــەر بەرگ و لەس

ـــە خـــۆى، کـــە  ـــەو ناونیشـــانانە دەگرێت )ناونیشـــانى ناوەکی(یـــش، ئ

ـــەر  ـــانى ه ـــە، وەک ناونیش ـــاوەوەى بەرهەمەک ـــوى ن ـــە دی دەکەون

ـــە  ـــەک ک ـــەر هۆنراوەی ـــان ناونیشـــانى ه ـــک، ی ـــە ڕۆمانێ ـــێک ل بەش

لـــە ســـەرەتاى بەشـــەکە، یـــان هۆنراوەکـــە دێـــت.

ــردن،  ــان کـ ــەرەوە باسـ ــکردنانەى لەسـ ــەم دابەشـ ــە لـ بێجگـ

چەندیـــن دابەشـــکردنى دیکـــە لـــە ڕوانگـــەى جیـــاوازەوە هەیـــە 

وەک جـــۆرەکانى ناونیشـــان لـــە ڕووى ناوەڕۆکـــەوە، بـــۆ نموونـــە 

مەبەســـتى نووســـەر لـــە هـــەر بەرهەمێـــک جەختکـــردن و 

ــە وەک  ــەو ناوەڕۆکـ ــت ئـ ــک بێـ ــەر چ بابەتێـ ــتنە سـ تیشکخسـ

ناونیشـــانى بەرهەمەکـــەى هەڵدەبژێرێـــت، بـــۆ نموونـــە لـــە ڕۆمانـــدا 

ـــەرى  ـــەر کارەکت ـــە س ـــتى جەختکردن ـــەر مەبەس ـــووس ئەگ ڕۆمانن

ـــاو  ـــەوە ن ـــاوى کارەکتەرەکەی ـــە ن ـــەى ب ـــت، ڕۆمانەک ـــە بێ ڕۆمانەک

دەنێـــت وەک ڕۆمـــانى )باوکـــە گۆریـــۆ(ى بەلـــزاک یـــان ئەگـــەر 

ـــاو  ـــان ڕووداوێکـــى گرنگـــى ن ـــر مەبەســـتى کات و ســـەردەم ی زیات

ـــاوزەد دەکات  ـــاوە ن ـــەو ن ـــە ب ـــەوە ڕۆمانەک ـــت ئ ـــەى بێ ڕۆمانەک

ـــز. ـــیا مارکی ـــل گارس ـــی(ى گابری ـــاڵ تەنیای ـــەد س ـــانى )س وەک ڕۆم

 لـــە تـــەوەرەی داهاتـــوودا هـــەوڵ دەدەیـــن لـــە ناونیشـــانە 

ـــۆناتاى ڕۆح(ى  ـــانى )کاولاش( و )س ـــەکانى ڕۆم ـــەرەکى و لاوەکیی س

)عەبدوڵـــا ســـەڕاج( وردبینـــەوە و ڕەنگدانـــەوەى میتاگێڕانـــەوە 

لەســـەر ناونیشـــانى ئـــەم دوو ڕۆمانـــە دەستنیشـــان بکەیـــن.

تـــەوەرى ســـێیەم: میتاگێڕانـــەوەى ناونیشـــان لـــە هـــەردوو 

ــەدا ڕۆمانەکـ

أــ میتاگێڕانەوەى ناونیشان لە ڕۆمانى )کاولاش(دا 

ــێوازى  ــە شـ ــە بـ ــانى ڕۆماننووسـ ــەم ڕۆمـ ــە یەکـ ــەم ڕۆمانـ  ئـ

میتاگێڕانـــەوە گێڕدراوەتـــەوە. ناونیشـــانى )کاولاش( ناونیشـــانێکى 

و لێکـــدراوە لـــە دوو بـــەش پێکهاتـــووە:

کاول 			 

کاولاش

ئاش 			 

ـــە ناوەکـــەى دیـــارە شـــوێنێکى خاپوورکـــراو و  کاول: هـــەروەک ل

ـــاى “  ـــە وات ـــووە ب ـــەدا هات ـــە بۆرین ـــە هەنبان ـــەروەک ل ـــە. ه وێران

ـــەژار(،1381:  ـــەرنەگیراو” )شرفکندى)ه ـــوارى س ـــوار دی ـــران، چ وێ

. )608

ئـــاش: ئـــەو دەزگایەیـــە کـــە گەنـــم و جـــۆ و دانەوێلـــەى 

ـــش  ـــک جاری ـــارد. هەندێ ـــە ئ ـــەن ب ـــاڕن و دەیک ـــێ دەه ـــەى پ دیک

ـــت.  ـــاژەى پێدەکرێ ـــەکەش ئام ـــوێنى ئاش ـــتى ش ـــە مەبەس ـــاش ب ئ

واتـــە ئـــەو شـــوێنەى کـــە ئاشـــەکەى لێیـــە.

     کـــە لـــەم ناونیشـــانە ورد دەبینـــەوە، ســـەرنجى ئـــەوە 

ـــت  ـــووس )ئاشـــێکى کاول( بێ ـــەر مەبەســـتى ڕۆمانن ـــن، ئەگ دەدەی

ـــانى  ـــی ڕێزم ـــى ڕیزبەندی ـــە بەپێ ـــانى ڕۆمانەک ـــە ناونیش ـــە ل دەبوای

ــاو(  ــاو+ ئاوڵنـ ــاو دێـــت )نـ ــە پێـــش ئاوڵنـ ــاو لـ ــە نـ ــوردى کـ کـ

ـــووس  ـــەڵام ڕۆمانن ـــاشى کاول(، ب ـــان )ئ ـــاش کاول( ی بینووســـیبایە )ئ

ـــە )کاولاش(.  ـــوە و کردوویـــەتى ب ـــاوى گۆڕیی ـــاو و ئاوڵن ـــوێنى ن ش

ــەى  ــاى وشـ ــەدواى واتـ ــەر بـ ــەوە ئەگـ ــى دیکـ ــە لایەکـ      لـ

)کاولاش( لەنـــاو فەرهەنگەکانـــدا بگەڕێیـــن دەبینیـــن هەڵگـــرى 

ـــى  ـــە فەرهەنگ ـــەى )کاولاش( ل ـــەتى. وش ـــە خۆی ـــەت ب ـــاى تایب وات

و  )کاولاش(  ڕێنـــووسى  دوو  هـــەر  بـــە  بۆرینـــە(  )هەنبانـــە 

)کاڤـــاش( هاتـــووە و بەواتـــاى ))خانـــووی کـــە بـــۆ ئـــاش 

چێکـــراوە، بریتییـــە لـــە خانـــووى نـــەوى بچووکـــى فەقیرانـــە((

ـــووس  ـــرێ ڕۆمانن ـــەژار(،1381: 602(.  کەواتـــە دەک )شرفکندى)ه

ــتەش بـــەکاری هێنابێـــت.  ــا و مەبەسـ ــۆ ئـــەم واتـ بـ

ــە  ــدا وا لـ ــە خۆیـ ــان خـــۆی لـ ــەم فرەواتاییـــەى ناونیشـ      ئـ

خوێنـــەر دەکات، لـــە یەکـــەم بینینـــى ناونیشـــانى ڕۆمانەکـــەوە، 

ـــت، ئەگەرچـــى  ـــە لا دروســـت ببێ ـــەوەى ل ـــا و لێکدان ـــن وات چەندی

بـــە  مەگـــەر  ئەنجـــام،  ناگاتـــە  لێکدانەوانـــە  و  واتـــا  بـــەم 

ــت. ــە نەبێـ ــى ڕۆمانەکـ ــەوەى دەقـ خوێندنـ

    میتاگێڕانـــەوە بـــوونى ئـــەم ناونیشـــانە لـــە چەنـــد ڕوویەکـــەوە 

ــارەى  ــی لەبـ ــەوەى زانیاریـ ــۆ ئـ ــووس بـ ــت. ڕۆماننـ دەردەکەوێـ

ناونیشـــانەکەى بـــە خوێنـــەر بـــدات، چەنـــد جارێـــک لەنـــاو دەقـــى 

ـــە  ـــەڵام هەرجـــارە ب ـــاوە، ب ـــەکار هێن ڕۆمانەکـــەدا ناونیشـــانەکەى ب

ـــە  ـــەر ل ـــە خوێن ـــی ڕۆمانەک ـــە کۆتایی ـــا وردە وردە ل ـــتێک، ت مەبەس

ـــانە  ـــەم ناونیش ـــانى ئ ـــە بەکارهێن ـــووس ل ـــتى ڕۆمانن ـــا و مەبەس وات

ـــێ دەگات.   ت

     خوێنـــەر بـــۆ یەکەمجـــار لـــە لاپـــەڕە )٥٢(ى ڕۆمانەکـــەدا 

ـــدەوە  ـــە خەن ـــم ب ـــش چـــاوى “باوک ـــە پێ ـــە دێت ناونیشـــانى ڕۆمانەک

ــۆ  ــوو.. بـ ــوتى: )کەوابـ ــرت و گـ ــى گـ ــەى هاوڕێـ ــە بلـ ــارى لـ پـ

ـــەم کاولاشـــە؟(”  ـــۆ ئ ـــردووم ب ـــەل کێشـــت ک ـــەک پ ـــەک هەڵت هەڵت

)ســـەڕاج، 1997: 52(  . لێـــرەدا ڕۆماننـــووس کاولاش بـــە مەبەســـتى 

ـــاوە   ـــەکار هێن ـــراوە، ب ـــت ک ـــاش دروس ـــۆ ئ ـــە ب ـــووەى ک ـــەو خان ئ

و دەســـت بـــە وەســـفى دەوروبـــەرى ئـــەو شـــوێنە دەکات، 

ـــتى  ـــا مەبەس ـــت، ئای ـــت دەبێ ـــیارە دروس ـــەو پرس ـــرەدا ئ ـــەڵام لێ ب

نووســـەر ئەمەیـــە؟

ڕۆماننـــووس چەنـــد جارێکـــى دیکـــە ناونیشـــانى ڕۆمانەکـــەى 

ـــێ  ـــى پ ـــارە واتایەک ـــەر ج ـــردووە و ه ـــاس ک ـــەدا ب ـــاو ڕۆمانەک لەن

ــووس  ــەدا، ڕۆماننـ ــەى ڕۆمانەکـ ــێکى دیکـ ــە بەشـ ــیوە. لـ بەخشـ

ـــە  ـــت: “ کەوات ـــە ڕوو و دەڵێ ـــە دەخات ـــى دیک )کاولاش( بەواتایەک

ئـــاو... هەمـــوو شـــتێکە و ئـــاوەدانى دەخاتـــەوە. ئـــاو لـــە ئـــاش 

بڕڕا، کاولاش ش ش ش دەکەوێتەوە”)ســـەڕاج، 1997: ٥٨(  . لێرەدا 

مەبەســـتى ڕۆماننـــووس دەگۆڕێـــت و ڕۆماننـــووس بـــە شـــێوەیەکى 

ـــە  ـــرەدا مەبەســـت ل ـــت. لێ ـــتەوخۆ مەبەســـتى خـــۆى دەرنابڕێ ڕاس

)کاولاش( ئاشـــێکى کاولبـــوو یـــان بەگشـــتى شـــوێنێکى کاولبـــوو 

و وێرانـــە. بـــە شـــێوەیەکى گشـــتى ڕۆماننـــووس )٧( جـــار ئـــەم 

ناونیشـــانەى لـــە ڕۆمانەکەیـــدا بـــەکار هێنـــاوە، لـــە بەشـــێکى 

زۆرى مەبەســـتى شـــوێنێکى وێـــران و خاپـــوور کـــراوە.

تێـــدا  میتاگێڕانـــەوەى  نیشـــانەى  ناونیشـــانێکە،  )کاولاش( 

ــوازەوە  ــەى خـ ــە ڕێگـ ــووس لـ ــە ڕۆماننـ ــەوە، چونکـ ڕەنیگداوەتـ

ـــاوەدان،  ـــە شـــوێنێکى ئ ـــاش( وات ـــوون دەکات. )ئ ـــە کاولب ـــاژە ب ئام

کـــە پێویســـتى خەڵکـــى گونـــد دابینـــدەکات و دانەوێلەکانیـــان 

دەهاڕێـــت. )کاول بـــوون( ئاماژەیـــە بـــە شـــوێنێک کـــە ژیـــانى 

تێدانییـــە و بـــۆ ژیـــان ناشـــێت، کەواتـــە ئـــەم ناونیشـــانە ڕێگـــە 

بـــە خوێنـــەر دەدات، بیـــر لـــەوە بکاتـــەوە هۆشـــیارییەکى 

ـــە نێـــوان دەق و خوێنـــەر دروســـت  ڕۆشـــنبیرى و پەیوەندییـــەک ل

ـــەم  ـــگاى ئ ـــە ڕێ ـــت ل ـــووس دەیەوێ ـــارە ڕۆمانن ـــە دی ـــکات، چونک ب

ـــەرى  ـــت و خوێن ـــتێک بگرێ ـــە ش ـــە کۆمەڵ ـــە ل ـــانەوە ڕەخن ناونیش

لـــێ ئـــاگادار بکاتـــەوە.

ــانى )کاولاش(  ــى ڕۆمـ ــۆ دەقـ ــان بـ ــرەى خوێندنەوەمـ ــە گوێـ بـ

ـــک ســـەرکردەیەکى  ـــەر وڵاتێ ـــە ئەگ ـــووس ئەوەی مەبەســـتى ڕۆمانن

ســـەرکەوتن  ڕێـــگای  بـــەرەو  نەبێـــت،   ژیـــرى  و  دڵســـۆز 

ـــەى،  ـــەو ئاش ـــت وەک ئ ـــە کاول دەبێ ـــکات، وڵاتەک ـــان ب ڕابەرایەتی

ـــوو کـــەس  ـــە باوکـــى چیمـــەن ب ـــەى ئاشـــەوان، ک دواى مـــردنى خول

ــە  ــووە بـ ــەکە بـ ــە ئاشـ ــات. بۆیـ ــوە ببـ ــەکە بەڕێـ ــوو، ئاشـ نەبـ

کاولاش. 

ئـــەم ڕۆمانـــە دابـــەشى ســـەر پێنـــج پـــار کـــراوە، ناونیشـــانى 

پێنـــج پارەکـــە بـــە شـــێوەى یـــەک لـــەدواى یەکـــەوە بـــەم شـــێوەیە: 

)پاییزســـتان، زســـتان، بەهارســـتان، تاوســـتان، چیمەنســـتان(. 

ـــە  ـــۆى ڕۆمانەک ـــە ک ـــارە، ک ـــج پ ـــەم پێن ـــن: ئ ـــن بڵێی ـــرەدا دەتوانی لێ

ـــەلمێنن. ـــە دەس ـــەم ڕۆمان ـــوونى ئ ـــەوە ب ـــن، میتاگێڕان ـــک دەهێن پێ

ـــە ئەویـــش  ـــە وەرزەکان ـــک ل ـــە ناونیشـــانى یەکێ ـــارى یەکـــەم ب  پ

پاییـــزە، کـــە ڕۆماننـــووس نـــاوى )پاییزســـتان(ى بـــۆ ئـــەم پـــارە 

بـــەکار هێنـــاوە. لـــە دوو ڕوانگـــەوە دەکرێـــت بـــاسى ئـــەم 

ناونیشـــانە بکرێـــت. یەکێـــک ئەوەیـــە کـــە بـــە خوێندنـــەوەى 

ـــەى  ـــەو ڕووداوان ـــە ئ ـــەوە ک ـــۆ ڕوون دەبێت ـــان ب ـــارە ئەوەم ـــەم پ ئ

ـــەن ڕوو  ـــدى چیم ـــزى گون ـــە وەرزى پایی ـــارە ڕوو دەدەن ل ـــەم پ ل

دەدەن.  دەکرێـــت یەکێـــک لـــە هـــۆکارەکانى ئـــەم ناونانـــە بـــۆ 

ئـــەم بەشـــە ئەمـــە بێـــت. میتاگێڕانەوەبـــوونى ئـــەم ناونیشـــانە 

ـــوا(ى  ـــانى )هی ـــەر زم ـــڕەوە لەس ـــە بگێ ـــەوە ک ـــەوە دەگەڕێت ـــۆ ئ ب

کارەکتـــەرى ســـەرەکىی ئـــەم ڕۆمانـــە، کـــە لـــە ڕاســـتیدا ڕۆڵـــى 

ڕۆماننووســـێک دەگێڕێتـــەوە کـــە خەریکـــە ڕۆمانێـــک لەبـــارەى 

ــە  ــتەوخۆ بـ ــێت، ڕاسـ ــەن و ڕووداوەکانى دەنووسـ ــدى چیمـ گونـ

ـــردووە،  ـــارى ک ـــم دی ـــاڵ، وەرزێک ـــەر ح ـــت: “بەه ـــەر دەڵێ خوێن

ئەویـــش پاییـــزە، بـــۆ ئـــەوەى ڕوو لـــە چیمـــەنى دڵـــم بکەیـــن، 

ــە  ــتەکانیان لـ ــت هەسـ ــەو وەرزەدا گشـ ــان لـ ــە گوندییـ چونکـ

ـــە  ـــەوە، هەڵدەنۆرێن ـــەوە و بەســـۆز و پاڕان ـــۆ دەکەن ـــدا، ک چاویان

ـــی  ـــە کۆتای ـــان” )ســـەڕاج، ١٩٩٧: ١٠(. ل ـــى ئاســـانى میهرەب تەوێڵ

ــان گێـــڕەرەوە لەســـەر زارى )هیـــوا( بـــاسى  ئـــەم پـــارەش دیسـ

کۆتایـــی هاتنـــى ئـــەم پـــارە دەکات و دەڵێـــت: “ئێـــرە، کۆتایـــی 

پاییزەکەمـــە” )ســـەڕاج، ١٩٩٧: ٥٤(، واتـــە خوێنـــەر لـــەوە 

ـــی  ـــز کۆتای ـــانى پایی ـــە ناونیش ـــارە ب ـــەم پ ـــە ئ ـــەوە ک ـــاگادار دەکات ئ

ـــن.  ـــە دەکەی ـــاسى وەرزێکـــى دیک ـــارى دووەم ب ـــە پ ـــێ هـــات و ل پ

ــانەى وەک  ــەم ناونیشـ ــووس ئـ ــەوە ڕۆماننـ ــى دیکـ ــە لایەکـ لـ

هێمایـــەک بـــۆ پارچەیەکـــى کوردســـتان بـــەکار هێنـــاوە، ئـــەم 

ڕۆمانەکـــە  هاتنـــى  کۆتایـــی  تـــا  ڕۆماننـــووس  مەبەســـتەى 

ــەوە  ــەر لـ ــدا خوێنـ ــە کۆتاییـ ــادات، لـ ــتەوە نـ ــە دەسـ ــۆى بـ خـ

ئـــاگادار دەبێتـــەوە کـــە مەبەســـتێکى دیکـــەى ڕۆماننـــووس لـــە 

ــە. ــتان( چییـ )پاییزسـ

ڕۆماننـــووس نـــاوى )زســـتان(ى وەک ناونیشـــانێک بـــۆ پـــارى 

دووەم هەڵبـــژاردووە و لـــەم ڕێگـــەوە بـــاسى تایبەتمەندیـــی وەرزى 

ـــەو  ـــش ئ ـــان کاتی ـــە هەم ـــەن دەکات. ل ـــدى چیم ـــە گون ـــتان ل زس

ـــەوە  ـــە ڕووى کات ـــەوە ل ـــەوەرە دەگێڕدرێن ـــەم ت ـــە ل ـــەى ک ڕووداوان

بـــاسى وەرزى زســـتانى گونـــدى چیمـــەن دەکات، هـــەروەک لـــە 

نموونەیـــەک هاتـــووە: “شـــەو بەفرێکـــى زۆر خســـتبووى. زەوى 

ـــەى دەدا”  ـــرانى هەناس ـــە گ ـــردا، ب ـــر بەف ـــە ژێ ـــک ل ـــان قولانجێ ب

)ســـەڕاج، ١٩٩٧:٦٥(

ـــە نـــاوى وەرزێکـــى دیکـــەى ســـاڵ کـــە ئەویـــش  پـــارى ســـێیەم ب

ـــۆ  ـــتان(ى ب ـــانى )بەهارس ـــووس ناونیش ـــراوە، ڕۆمانن ـــار(ە ناون )بەه

ـــەم  ـــەرەتاى ئ ـــە س ـــەر ل ـــژاردووە.  ه ـــارە هەڵب ـــەم پ ـــانى ئ ناونیش

بەشـــەدا گێـــڕەرەوە لەســـەر زارى )دایکـــى هیـــوا( وەســـفى وەرزى 

ـــە گونـــدى چیمەنـــدا دەکات و دەڵێـــت: “بەهـــار وەرزی  بەهـــار ل

ـــەتى  ـــدا خـــۆى دەردەخســـت، بەتایب ـــە گشـــت لایەک ـــە، ل پەپوولان

ــى  ــدا مافوورێکـ ــەى کانى ژنانـ ــەو تەختایییـ ــوورە لـ ــە سـ گوڵاڵـ

ـــەڕاج، ١٩٩٧: ١٠٥(  ـــت...” )س ـــدەکانى ڕادەخس ـــچنى ڕەوەن دەس

کـــە ئەمـــە پەیوەندیـــی نێـــوان ناونیشـــانى ئـــەم بەشـــە و ناوەڕۆکـــى 

ئـــەم بەشـــە لـــە لاى خوێنـــەر ڕوون دەکاتـــەوە و ئامـــاژە بـــەوە 

دەکات کـــە لـــەم بەشـــەدا بـــاسى وەرزى بەهـــار و ڕووداوەکانى 

ـــن. ـــەن دەکەی ـــدى چیم ـــەم وەرزەى گون ئ

ــتان(،  ــانى )تاوسـ ــە ناونیشـ ــە بـ ــەم ڕۆمانـ ــى ئـ ــارى چوارەمـ پـ

ـــەن دەکات.  ـــدى چیم ـــى گون ـــان هاوین ـــتان ی ـــاسى وەرزى تاوس ب

ــانى  ــر خەرمـ ــە ژێـ ــەم لـ ــووە: “عالـ ــدا هاتـ ــە نموونەیەکـ وەک لـ

ئەســـتێرەى ئـــەو تاوســـتانە شـــەوەدا بێدەنـــگ بـــوون. هەبـــوو 

خـــەونى دەدى. هەبـــوو خـــەوى زڕا بـــوو” )ســـەڕاج، ١٩٩٧: ١٦١(. 

ناونیشـــانى  )چیمەنســـتان(  لـــە  ڕۆماننـــووس  مەبەســـتى 

ــرەدا  ــتانە. لێـ ــان کوردسـ ــتمان، یـ ــان نیشـ ــەم، هەمـ ــارى پێنجـ پـ

ـــاوەکانى  ـــە ن ـــە ب ـــتان ک ـــەى کوردس ـــوار پارچ ـــەر چ ـــووس ه ڕۆمانن

)پاییزســـتان و زســـتان و بەهارســـتان و تاوســـتان( هـــەروەک 

چـــوار وەرزى ســـاڵ لـــە پـــارەکانى پێشـــوو ناونابـــوو، بـــە یەکـــر 

ـــت،  ـــێ دەنێ ـــتانیان ل ـــاوى چیمەنس ـــە ن ـــەم بەش ـــت و ل دەگەیەنێ

ــە  ــاوەش لـ ــت: “بـ ــەروەک دەڵێـ ــەورە. هـ ــتانى گـ ــە کوردسـ واتـ

چـــوار بەشـــە دابڕاوەکـــەى چیمەنســـتان بدەیـــن و لێکیـــان 

ــتانى  ــاوەنى چیمەنسـ ــتا خـ ــەى ئەمێسـ ــن]...[ ئۆخـ ــد بکەیـ تونـ

ــانە  ــەدا ناونیشـ ــەم ڕۆمانـ ــەڕاج، ١٩٩٧: ٢٧٤( لـ گەورەیـــن” )سـ

ــدا  ــە نێوانیانـ ــز لـ ــد و بەهێـ ــى تونـ ــەکان پەیوەندییەکـ لاوەکییـ

ـــە  ـــەش ک ـــن ب ـــە بچووکتری ـــی داوە ل ـــووس هەوڵ ـــە و ڕۆمانن هەی

ـــکات،  چـــوار پارچـــەى کوردســـتانە، کوردســـتانى گـــەورە دروســـت ب

ـــان  ـــەرەکى پێ ـــانى س ـــە ناونیش ـــتان و ل ـــاوە چیمەنس ـــاوى ن ـــە ن ک

ـــە دەربڕینـــى  ـــە ب ـــە کاولاش، وات ـــەم چیمەنســـتانە بووەت دەڵێـــت ئ

بۆچوونێکـــى ڕەخنەیـــی لـــە ناونیشـــانەکەیدا، تایبەتمەندیـــی 

میتاگێڕانـــەوە بـــە ناونیشـــانى ئـــەم ڕۆمانـــەدا بەخشـــیوە.

ـــۆناتاى ڕۆح( ـــانى )س ـــە ڕۆم ـــان ل ـــەوەى ناوونیش ب ـ میتاگێڕان

دا:

)ســـۆناتاى ڕۆح( ناونیشـــانێکى لێکـــدراوە و لـــە دوو وشـــە 

ــش: ــە ئەوانیـ ــووە کـ پێکهاتـ

             

			        سۆناتاى                         

سۆناتاى ڕۆح                    

			         ڕۆح 

ـــى  ـــە لاتین ـــە و ل ـــزى )sonata( ی ـــە “ئینگلی ـــۆناتا( ک ـــەى )س وش

و ئیتاڵییـــەوە وەرگیـــراوە، ســـۆنەیر)لە مۆســـیقادا( شـــتێکە کـــە 

دەنگبداتـــەوە، بـــە واتـــاى پارچـــە مۆســـیقایەک دێـــت کـــە 

لێدەدرێـــت” )ســـۆناتا - ویکیپیدیـــا، ئینســـایکڵۆپیدیای ئـــازاد 

))wikipedia.org(

وشـــەى )ڕۆح(یـــش، واتایەکـــى دیـــارى هەیـــە. واتـــە “گیـــانى 

گیانـــدار” )شرفکندى)هـــەژار(،1381: ٣٥٠( یـــان ئـــەو گیانـــەى، 

ــان دەدرێـــت بـــۆ ئـــەوەى گیانـــدار بێـــت و بژیـــت.  ــە بێگیـ بـ

ـــە  ـــۆناتاى ڕۆح( ب ـــە )س ـــەوە، وات ـــەکە پێک ـــەردوو وش ـــە، ه کەوات

واتـــاى )دەنگدانـــەوەى ڕۆح( یـــان )زایەڵـــەى ڕۆح( دێـــت.

ـــن  ـــەم بینی ـــە یەک ـــە ناونیشـــانى )ســـۆناتاى ڕۆح( ل  تێگەیشـــن  ل

بـــۆ خوێنـــەر تاڕادەیـــەک ئاســـان نییـــە و خوێنـــەر بـــە یەکـــەم 

بینیـــن ناتوانێـــت مەبەســـتى ڕۆماننـــووس لـــەم ناونیشـــانە تـــێ 

بـــگات، بـــە تایبـــەتى ئەگـــەر خوێنـــەر نەزانێـــت ســـۆناتا ناوێکـــە لـــە 

ـــەت  ـــى تایب ـــرى واتایەک ـــت و هەڵگ ـــەکار دێ ـــیقادا ب ـــوارى مۆس ب

ــى  ــە خوێنەرێکـ ــرى لـ ــووس بیـ ــرەدا ڕۆماننـ ــە، لێـ ــەم بوارەیـ بـ

ـــەوە. ـــەوە کردووەت ـــنبیری و زانیاریی ـــە ڕووى ڕۆش ـــەرز ل ـــت ب ئاس

ـــەم  ـــوان ئ ـــە نێ ـــن، ل ـــە دەبینی ـــەم ڕۆمان ـــەوەى ئ ـــە خوێندن      ب

ــاو  ــى گونجـ ــەدا پەیوەندییەکـ ــى ڕۆمانەکـ ــانە و ناوەڕۆکـ ناونیشـ

ـــەم  ـــە. ل ـــە تەبای ـــاوەڕۆک و مەبەســـتى ڕۆمانەک ـــەڵ ن ـــە و لەگ هەی

ـــى  ـــە و هەوڵ ـــۆى ڕۆماننووس ـــە، خ ـــەرى ڕۆمانەک ـــەدا کارەکت ڕۆمان

نووســـینى ڕۆمانێـــک دەدات و هـــەوڵ دەدات کارەکتەرێـــک 

ـــەڵام  ـــدات، ب ـــێ ب ـــەوەى جیهانێکـــى پ بئافرێنێـــت و ئەرکـــى دۆزین

ـــى  ـــۆى ڕۆڵ ـــارى خ ـــە بەناچ ـــاکات، بۆی ـــووڵ ن ـــەرە قب ـــەو کارەکت ئ

ئـــەو کارەکتـــەرە لـــە ئەســـتۆ دەگرێـــت. ناونیشـــانى )ســـۆناتاى ڕۆح( 

ـــار  ـــەدا دووج ـــى ڕۆمانەک ـــاو دەق ـــەوە لەن ـــەن ڕۆماننووس ـــە لای ل

بـــەکار هاتـــووە، زیاتـــر دۆناودۆنکردنـــە لەگـــەڵ ڕۆحـــى ئـــەو 

زاتانـــەى مەبەســـت بـــووە و کەوتووەتـــە قســـەکردن لەگەڵیـــان. 

بـــۆ نموونـــە دەڵێـــت: “ســـووک و ســـانا خزامـــە نـــاو جەســـتەم 

و دەســـتم کـــردە هەڵدانـــەوەى بـــەڕەکانى )ســـۆناتاى ڕۆح(” 

)ســـەڕاج، ٢٠٠٥: ٦٢( لێـــرەدا بـــۆ یەکەمجـــار ناونیشـــانى ڕۆمانەکـــە 

ـــەر  ـــاوى خوێن ـــش چ ـــە پێ ـــەدا دەکەوێت ـــى ڕۆمانەک ـــاو دەق ـــە ن ل

ــۆناتاى  ــە )سـ ــووس لـ ــتى ڕۆماننـ ــت مەبەسـ ــەر دەزانێـ و خوێنـ

ڕۆح( چییـــە. هەروەهـــا لـــە هەمـــان لاپـــەڕەدا جارێکـــى دیکـــە 

نـــاوى ناونیشـــانەکە لـــە نـــاو دەقەکـــە دووبـــارە دەکاتـــەوە بـــۆ 

ـــەر ڕوون بکاتـــەوە. وەک دەڵێـــت:  ـــر بەرچـــاوى خوێن ئـــەوەى زیات

“ئـــەز چـــاو کـــراوە و ڕۆح کـــراوەم ئـــا بـــە ئاســـانى چوومـــەوە 

ــارە و  ــەڕەکان. دووبـ ــەوەى پـ ــە هەڵدانـ ــم و کەوتمـ ــاو لەشـ نـ

ـــەوە” )ســـەڕاج، ٢٠٠٥:  ـــە ســـۆناتاکانى ڕۆحـــدا چووم ـــارە ب ســـێ ب

ــى  ــاو ڕۆحـ ــە نـ ــەرەکى بـ ــەرى سـ ــەدا کارەکتـ ــەم ڕۆمانـ ٦٢(. لـ

چەنـــد کەســـێکدا دەچێـــت و دەکەوێتـــە قســـە و گفتوگۆکـــردن 

لەگەڵیانـــدا. ڕۆحـــى کیاکســـار و پێرەمێـــرد و زارا و لەشـــکرى و 

ـــەم ناونیشـــانە  ـــووس ل ـــە. مەبەســـتى ڕۆمانن ـــەسى دیک ـــن ک چەندی

تەنیـــا مەبەســـتە ڕووکەشـــەکەى نییـــە، واتـــە ســـۆناتاى ڕۆح 

لـــە لایـــەن ڕۆماننووســـەوە بـــە مەبەســـتى دەنگـــى ڕۆح بـــەکار 

ـــە  ـــاودۆن( کردن ـــووس )دۆن ـــتى ڕۆمانن ـــو مەبەس ـــووە، بەڵک نەهات

ـــە  ـــان ل ـــەر یەکێکی ـــە ه ـــایەتییانەى ک ـــەو کەس ـــى ئ ـــەڵ ڕۆح لەگ

مێـــژووى کـــورددا ڕۆڵێکـــى گرنگیـــان هەبـــووە و بـــەردەوام بـــە 

کارەکانیـــان هەوڵیـــان داوە کـــورد بـــەرەو پێشـــەوە ببـــەن و لـــە 

دۆســـت و دوژمـــن ئاگاداریـــان بکەنـــەوە. هـــەر بـــۆ ئـــەم مەبەســـتە 

ـــەو  ـــک ل ـــى یەکێ ـــەڵ ڕۆح ـــارە لەگ ـــە هەرج ـــەرى ڕۆمانەک کارەکت

کەســـایەتییانە دۆنـــاودۆن دەکات و ئامـــاژە بـــەوە دەکات، ئـــەم 

کەســـایەتییانە و تەنانـــەت منیـــش، واتـــە ڕۆماننـــووس، پێکـــەوە 

هەڵگـــرى پەیامێکیـــن و بـــۆ ئامانجێـــک هاتوویـــن. ئـــەم ناونیشـــانە 

هەڵگـــرى دەلالەتێکـــى ڕەخنەییـــە، لێـــرەدا مەبەســـتى ڕۆماننـــووس 

لـــە ڕۆح، ڕۆحـــى کوردایەتییـــە و هـــەوڵ دەدات بـــە گەڕانـــەوە 

ـــە  ـــەى ک ـــە کوردایەتیی ـــەو ڕۆح ـــورد ئ ـــەکانى ک ـــا مێژوویی ـــۆ هێ ب

ــورد  ــى کـ ــرى تاکـ ــە بیـ ــەوە بـ ــان کاڵ بووەتـ ــاوە یـ ــتا نەمـ ئێسـ

بەگشـــتى و ســـەرکردەکانى کـــورد بەتایبەتـــی بهێنێتـــەوە و لـــە 

ـــان  ـــکات و داوای ـــتە ب ـــان ئاراس ـــە ڕەخنەی ـــەم دۆناودۆن ـــگاى ئ ڕێ

ـــەوە.  لـــێ بـــکات بەخۆیانـــدا بچن

     ئـــەم ڕۆمانـــە بەســـەر شـــەش بەشـــدا دابـــەش کـــراوە و 

ـــانە  ـــە، ناونیش ـــۆى هەی ـــە خ ـــەت ب ـــانى تایب ـــێک ناونیش ـــەر بەش ه

لاوەکییـــەکان پێـــک دەهێنـــن. بـــەشى یەکـــەم بەنـــاوى )بێنـــاو( 

ــە،  ــتى ڕۆماننـــووس ئـــەو کارەکتەرەیـ ــرەدا مەبەسـ ــراوە. لێـ ناونـ

بـــە تەمـــا بـــوو ئـــەم ئەرکـــى گـــەڕان و دۆناودۆنـــەى پـــێ 

ببەخشـــێت، بـــەڵام کارەکتەرەکـــە دەترســـێت و ڕازى نابێـــت 

ئـــەم ڕۆڵـــە ببینێـــت، بۆیـــە ڕۆماننـــووس لیـــێ تـــوڕە دەبێـــت و 

ـــووە:  ـــەدا هات ـــى ڕۆمانەک ـــە دەق ـــەروەک ل ـــت ه ـــێ نانێ ـــاوى ل ن

“تـــۆ کـــەى ئـــەو زەلامەیـــت کـــە ئەرکـــى پیـــرۆزى نەتەوەیـــی 

و هێماییـــت بـــە کۆڵـــدا بـــدەم!! ڕەچەڵەکتـــم دەنـــاسى بۆیـــە 

نـــاوم لێنەنایـــت” )ســـەڕاج، ٢٠٠٥: ١٢(. بـــەم شـــێوەیە گێـــڕەرەوە 

خـــۆى ئـــەم ئەرکـــە لـــە ئەســـتۆ دەگرێـــت. میتاگێڕانەوەبـــوونى 

ــاو(  ــووسراوە )بێنـ ــانەکە نـ ــە، ناونیشـ ــانە لەوەدایـ ــەم ناونیشـ ئـ

ـــەوە وا دەزانێـــت کـــە  ـــەم ناونیشـــانە دەخوێنێت ـــەر ئ کاتێـــک خوێن

ـــاو(  ـــووسراوە )بێن ـــە ن ـــە، بۆی ـــاوى نیی ـــە ن ـــەى ڕۆمانەک ـــەم بەش ئ

ـــى  ـــاوى کارەکتەرێک ـــتیدا ن ـــە ڕاس ـــاو( ل ـــە )بێن ـــدا ک ـــە لەکاتێک ئەم

بەرانبـــەر  نـــاو ڕۆمانەکەیـــە و ڕۆماننـــووس وەک ســـزایەک 

بـــە گۆیڕایـــەل نەبـــوونى ئـــەو کارەکتـــەرە بـــێ نـــاوى کـــردووە، 

بەمـــەش واتـــای میتاگێڕانـــەوەی پـــێ بەخشـــیوە.

     بـــەشى دووەمـــى ڕۆمانەکـــە بـــە ناونیشـــانی )کیاکســـار(

ه. لـــە هـــەر بەشـــێک کـــە بگێـــڕەوە دۆنـــاودۆنى لەگـــەڵ 

ــەو  ــاوى ئـ ــە نـ ــە بـ ــەو بەشـ ــاوى ئـ ــایەتییەک کردبێـــت نـ کەسـ

ـــاو نـــراوە. )کیاکســـار( نـــاوى ئـــەو کەســـایەتییەیە  کەســـایەتییەوە ن

ـــت  ـــەم ناونیشـــانە دەکەوێ ـــە چـــاوى ب ـــۆ یەکەمجـــار، ک ـــەر ب خوێن

ـــووس چییـــە. بـــۆ ئـــەم مەبەســـتەش  ـــتى ڕۆمانن نازانێـــت مەبەس

ـــێنێت  ـــار بڕەخس ـــۆ کیاکس ـــەت ب ـــی داوە دەرف ـــووس هەوڵ ڕۆمانن

ــارم،  ــێنێت و دەڵێـــت: “ئـــەز کیاکسـ ــەر بناسـ ــە خوێنـ خـــۆى بـ

ـــەوا  ـــاک، ک ـــورت و ئارپ ـــەى ڕەســـەن زادەى فرائ ـــەوەچ و بنەماڵ ل

ئەکباتانـــاى کـــردە دەربـــار و پێتەختـــى مـــاد و گشـــت خێـــڵ 

و هـــۆز و ســـراپ نشـــینەکانى لـــە خـــۆى نزیـــک کـــردەوە، لـــە 

لوویـــى و کاردۆخـــى و گـــوتى و کاسى و ئـــەوانى دى” )ســـەڕاج، 

٢٠٠٥: ٢٤(. لـــەم ڕێگایـــەوە خوێنـــەر بـــۆى ڕوون دەبێتـــەوە 

ـــوو  ـــۆى لەســـەرى نەب ـــەر زانیارییەکـــى ئەوت ـــە و ئەگ کیاکســـار کێی

لـــەم ڕێگایـــەوە زیاتـــر دەیناســـێت و دەزانێـــت لـــە ســـەردەمى 

خۆیـــى و لـــە مێـــژوودا لـــە پێنـــاو کـــورددا چـــی کـــردووە.

     بـــەشى ســـێیەمى ڕۆمانەکـــە بەناونیشـــانى )لەشـــکرى(

ە. خوێنـــەر ئـــەو کاتـــە دەزانێـــت )لەشـــکرى( کێیـــە کـــە 

ـــە مێـــژووى میرنشـــینى ســـۆران هەبێـــت.  ـــەواوى ل شـــارەزاییەکى ت

ـــە ڕێـــگاى گفتوگۆکـــردنى نێـــوان  ڕۆماننـــووس زانیارییەکـــى تـــەواو ل

گێـــڕەرەوە و لەشـــکرى بـــۆ خوێنـــەر دەخاتـــە ڕوو:

“ـــ بەوە دەچێ، )لەشکرى بیت(!!

بەسەر ڕاوەشاندن، لایەنگرى بۆچوونەکەم بوو....

ـــى  ـــلێمان بەگ ـــخوانى س ـــایەنى خۆش ـــە ش ـــۆ ک ـــەوە: ت ـــم گۆت پێ

ـــە  ـــێ نەکردای ـــەت ل ـــەو خیانەت ـــەر ئ ـــت، ئەگ ـــان بووی ـــولى بەگی ق

ـــاتى؟! […] ـــە دەه ـــزا ڕەش ـــەم س ـــووشى ئ ـــەت ت ق

ـــەو  ـــووشى ئ ـــت و دەسیســـەى عوســـانڵى، ت ـــە فی ـــەوە ب ـــــــ ئ

هەڵەیـــە بـــووم، گوایـــە ســـلێمان بکـــوژم خانـــزادم لـــێ مـــارە 

دەکـــەن، وەلى ســـەد مخابـــن...

ــە  ــەو کەڵـ ــەى ئـ ــە توڵـ ــش لـ ــم: خانزادیـ ــدى گوتـ ــە تونـ بـ

ـــەڕاج، ٢٠٠٥: ٤١(.   ـــرت” )س ـــەرد گ ـــەى ب ـــە چین ـــۆى ل ـــاوەدا، ت پی

ــکرى(  ــن، )لەشـ ــەوە دەگەیـ ــە بـ ــەم گفتوگۆیـ ــى ئـ ــە ئەنجامـ لـ

ــاودۆنى  ــڕەرەوە دۆنـ ــۆران(ە و گێـ ــاى سـ ــلێمان پاشـ ــوژى )سـ بکـ

ــردووە. ــدا کـ لەگەڵـ

    بـــەشى چوارەمـــى ڕۆمانەکـــە بەناونیشـــانى )حاجـــى( ناونـــراوە. 

ـــە )حاجـــى( شـــاعیرى کـــورد )حاجـــى قـــادرى کۆیـــی( مەبەســـت ل

ــى(  ــى )حاجـ ــەڵ ڕۆحـ ــاودۆن لەگـ ــڕەرەوە دۆنـ ــارە گێـ ە. ئەمجـ

ـــوو،  ـــتەوە ب ـــە دەس ـــى ب ـــە. پەرتوکێک ـــم وای دەکات: “وەک بیناس

بـــە ئـــاوى زێـــڕ لـــە ســـەر بەرگەکـــەى نووسرابـــوو )حاجـــى قـــادرى 

ـــە  ـــتم هێناویەتی ـــە نەس ـــە ک ـــەو زاتەی ـــە ئ ـــووم ک ـــا ب ـــی( دڵنی کۆی

بـــەر زەینـــم” )ســـەڕاج،٢٠٠٥: ٥١(.  مەبەســـت و ئامانجـــى 

ــەر ڕوون  ــاوى )حاجـــى( لاى  خوێنـ ــانى نـ ــە هێنـ ڕۆماننـــووس لـ

دەبێتـــەوە. ڕۆماننـــووس )حاجـــى(ى وەک هێـــا و دەلالەتێـــک 

ـــاوە. ـــەکار هێن ـــتمانپەروەرى ب ـــەرزى نیش ـــتى ب ـــۆ هەس ب

     بـــەشى پێنجەمـــى ڕۆمانەکـــە بەنـــاوى )زارا(یـــە. ئـــەم 

ناونیشـــانە دەکرێـــت لـــە لایـــەن خوێنـــەرەوە هەڵگـــرى چەنـــد 

ئافرەتـــە  بـــە  تایبـــەت  ناوێکـــى  )زارا(  بێـــت.  مەدلوولێـــک 

و دەکرێـــت ڕۆماننـــووس مەبەســـتى ئـــەوە بووبێـــت، ئـــەم 

کارەکتـــەرە نوێنەرایەتیـــی هەمـــوو ئافرەتێـــک بـــکات. )زارا( 

لـــەم بەشـــەى ڕۆمانەکـــەدا کارەکتەرێکـــى پیـــرۆز و نوورانییـــە 

ـــەى  ـــەو زارای ـــووە: “زارام ئ ـــە دەقـــى ڕۆمانەکـــەدا هات هـــەروەک ل

پەیامبـــەران لـــە هـــزر و سروودى ئاڤێســـتا و زەنـــدى منـــەوە 

پەیـــام و بێخـــى ئایینەکانیـــان داڕشـــتووە” )ســـەڕاج، ٢٠٠٥: 

٦٠(.  واتـــە )زارا( فریشـــتەیەکە  و لەگـــەڵ ڕۆحـــى کارەکتـــەرى 

ڕۆمانەکـــەدا دۆنـــاودۆنى کـــردووە و توانـــاى فڕینـــى پـــێ داوە و 

داواى لـــێ کـــردووە هەمـــان پەیامـــى زەردەشـــت کـــە هـــزرى 

بـــاش و گوتـــەى بـــاش و کـــردارى باشـــە بـــاو بکاتـــەوە. 

ـــە ناونیشـــانى )ڕۆژبەهـــى  ـــە ب ـــەم ڕۆمان ـــەشى شەشـــەمى ئ      ب

ـــەر  ـــەدا کارەکت ـــەم بەش ـــراوە. ل ـــاک”( ناون ـــەلمانى پ ـــان “س ڕۆژبەی

دەستنووســـێکى )ســـەلمان پـــاک( بەدەســـت دەهێنێـــت و تێـــدا 

ـــەى  ـــەو کات ـــا ئ ـــى ت ـــە منداڵ ـــانى خـــۆى ل ـــاسى ژی ـــاک( ب )ســـەلمان پ

ـــە  ـــاس دەکات. وات ـــت، ب ـــاد دەبێ ـــەر)د.خ( ش ـــدارى پیغەمب ـــە دی ب

ـــە  ـــاک( ب ـــەلمان پ ـــینى )س ـــۆ ناس ـــک ب ـــە هۆکارێ ـــەر دەبێت کارەکت

ــەلمان  ــى )سـ ــەڵ ڕۆحـ ــەر لەگـ ــەدا کارەکتـ ــەم بەشـ ــەر. لـ خوێنـ

ـــگاى خســـتنە  ـــا لـــە ڕێ ـــاکات، بەڵکـــو تەنی ـــاودۆن ن پـــاک(دا دۆن

ڕووى دەستنووســـەکەیەوە هـــەوڵ دەدات بەشـــێک لـــە ڕابـــردووى 

ـــەوە. ـــەر بهێنێت ـــرى  خوێن ـــە بی ـــە ب ـــەم میللەت ئ

ــانە  لـــە کۆتاییـــی ئـــەم ڕۆمانـــەدا دەتوانیـــن بڵێیـــن: ناونیشـ

ــە و  ـــدا هەیـ ـــە نێوانیان ــەو ل ــى پتـ ـــەکان پەیوەندییەکـ لاوەکیی

ــانە  ــاو ناونیشـ ــە نـ ــەکان لـ ــانە لاوەکییـ ــوو ناونیشـ ــەر هەمـ هـ

ـــتى  ـــام و مەبەس ـــدنى پەی ـــۆ گەیان ـــەوە ب ـــۆ دەبن ـــەرەکییەکەدا ک س

ڕۆماننـــووس و دواجـــار خزمـــەت بـــە ڕەوت و بازنـــەى گشـــتى 

ڕۆمانەکـــە دەکات، لەگـــەڵ ئەوەشـــدا ڕێگەیەکـــى هونـــەرى 

و شـــێوازێکى تایبـــەتى )عەبدوڵـــا ســـەڕاج(ە بـــۆ چۆنیـــەتى 

پراکتیزەکـــردنى میتاگێڕانـــەوە لەنـــاو ڕۆمانەکانیـــدا.

ئەنجام:

ــب  ــى هاوتەریـ ــى دەقـ ــەدا، ڕۆڵـ ــەم ڕۆمانانـ ــان لـ ١. ناونیشـ

پێـــک  بەشـــێکى گرنگـــى دەروازەکانى دەق  کـــە  دەگێڕێـــت 

دەهێنێـــت و کارلێکـــى واتایـــی لەگـــەڵ ناوەڕۆکـــى دەقەکانـــدا 

ــۆ  ــەرنجڕاکێش بـ ــى سـ ــە دەروازیەکـ ــت دەکات و بووەتـ دروسـ

ــەم دوو  ــاو ئـ ــەوەکانى نـ ــە میتاگێڕانـ ــێک لـ ــتنە ڕووى بەشـ خسـ

ــە.  ڕۆمانـ

٢. ڕۆماننـــووس لـــە هـــەر دوو ڕۆمانى )کاولاش( و )ســـۆناتاى ڕۆح( 

ـــاوە  ـــى بەکارهێن ـــەرەکى و لاوەک ـــانى س ـــۆرى ناونیش ـــەر دوو ج ه

و زۆرتریـــن ئەرکـــى خســـتۆتە ئەســـتۆى ناونیشـــانەکانى. بـــە 

ـــۆرە  ـــە ج ـــە ل ـــان یەکێک ـــەوەى ناونیش ـــە میتاگێڕان ـــى دیک واتایەک

دیـــارەکانى میتاگێڕانـــەوە لـــەم دوو ڕۆمانـــەدا، تەنانـــەت هەندێـــک 

ـــەزراوە. ـــەر دام ـــان لەس ـــاتى گێڕانەوەکانی ـــار بنی ج

ـــە ناونیشـــانى هـــەردوو ڕۆمـــانى )کاولاش( و )ســـۆناتاى ڕۆح(  ٣. ل

نادیـــارى لـــە ناونیشـــانەکان هەیـــە، واتـــە خوێنـــەر بـــە بینیـــن 

و خوێنـــدنى یەکەمـــى ناونیشـــانەکان ناتوانێـــت لـــە مەبەســـت 

و واتـــاى ناونیشـــان بـــگات. ئەمـــەش چالاکـــى و بیرکردنـــەوە و 

ئامادەیـــی خوێنـــەر لـــە ڕۆمانەکـــەدا پیشـــان دەدات.

ـــە  ـــە ل ـــانى ڕۆمانەک ـــتەوخۆ ناونیش ـــانى )کاولاش( ڕاس ـــە ڕۆم ٤. ل

نێـــو دەقـــى ڕۆمانەکەدا)٧(جـــار بـــەکار هاتـــووە و لـــە ڕۆمـــانى 

ـــە دەقـــى  )ســـۆناتاى ڕۆح(یـــش ڕاســـتەوخۆ ناونیشـــانى ڕۆمانەکـــە ل

ـــەوەن  ـــەى ئ ـــەش بەڵگ ـــووە. ئەم ـــەکار هات ـــار ب ـــەدا )٢(ج ڕۆمانەک

ــەم کارەى  ــەت ئـ ــتى تایبـ ــۆ مەبەسـ ــەوە و بـ ــەر بەئاگاییـ نووسـ

کـــردووە، بەشـــێک لـــە میتاگێڕانەوەکانیـــى لـــەم ڕێگەیـــەوەن.

ڕەهەندێکـــى  هەڵگـــرى  )کاولاش(  ڕۆمـــانى  ناونیشـــانى   .٥

هوشـــیارییە بـــۆ خوێنـــەر بەگشـــتى و تاکـــى کـــورد بەتایبـــەت 

و خوێنـــەر لـــەوە ئـــاگادار دەکاتـــەوە کـــە ئەگـــەر هـــەر چـــوار 

پارچـــەى کوردســـتان یـــەک نەگرنـــەوە و کوردســـتانێکى یەکگرتـــوو 

دروســـت نەکـــەن، ئـــەوە وڵات بـــەرەو کاولبـــوون دەچێـــت.

ـــى  ـــرى ڕەهەندێک ـــۆناتاى ڕۆح( هەڵگ ـــانى )س ـــانى ڕۆم ٦. ناونیش

ڕەخنەییـــە و لێـــرەدا مەبەســـتى ڕۆماننـــووس زیندووکردنـــەوەى 

ـــورد  ـــەکانى ک ـــا مێژوویی ـــەوە بۆهێ ـــە گەڕان ـــە ب ڕۆحـــى کوردایەتیی

ـــورد.  ـــى ک ـــەوەى تاک و بەخۆداچوون

لیستى سەرچاوەکان:

سەرچاوە کوردییەکان:

١.ئەســوەد، نــەوزاد ئەحمــەد)٢٠٠٦(، ئەزمــوونى خوێندنــەوە چەنــد 

لاپەڕەیەکــى ڕەخنەیــی،  چاپــى یەکــەم، چــاپ و پەخــى ســەردەم، 

ســلێمانى.

ــانى  ــە ڕۆم ــزان ل ــۆرەکانى دەقئاوێ ــد)٢٠١٢(، ج ــم خالی ــوەنى، نەج ٢. ئەڵ

)پێنجەمیــن کتێــب(ى جەبــار جەمــال غەریبــدا، چاپــی یەکــەم، چاپخانەى 

کەمــال، ســلێمانى.

ــگ  ــە )فرهن ــە بۆرین ــن)1381(، هەنبان ــەژار(، عبدالرحم ٣. شرفکندى)ه

کردىـــــ فــارسى(، چــاپ ســوم، انتشــارات سروش، تهــران.

چاپخانــەى  یەکــەم،  چاپــى  کاولاش،   ،)١٩٩٧( عەبدوڵــا  ســەڕاج،   .٤

هەولێــر. رۆشــنبیرى،  وەزارەتى 

٥. ســەڕاج، عەبدوڵــا)٢٠٠٥(، ســۆناتاى ڕۆح، چاپــى دووەم، چاپخانە)بــێ 

نــاوى چاپخانــە(، ســلێمانى.

٦. مەنتــک، حەمــە )٢٠٢١(، ئارکیۆلۆژیــاى پۆلێنــى ڕۆمــانى کــوردى، چاپــی 

یەکــەم، چاپخانــەى ســەردەم، ســلێمانى. 

سەرچاوە عەرەبییەکان:

ــة  ــة،، الطبع ــة العربي ــوان في الرواي ــک )٢٠١١(، العن ــهبون، عبدالمال ٧. أش

ــق. ــع ، دمش ــر و التوزي ــات و الن ــاكاة    للدراس الأولى، مح

ــدار  ــة الأولى، ال ــيميائيات، الطبع ــم الس ــل )٢٠١٠(، معج ــر، فیص ٨. لأحم

ــر. ــاشرون، الجزائ ــوم ن ــة للعل العربي

ــم:  ــة و تقدي ــة،  ترجم ــة السردي ــات الكتاب ــو)2009(، آلي ــو، أمبرت ٩. إيك

ــة،  ــع، لاذقي ــر و التوزي ــوار للن ــة الأولى، دار الح ــراد، الطبع ــعيد بنك س

ــورية.  س

١٠. برنــس، جیرالــد )2003(، المصطلــح الــردي، ترجمــة: عابــد خزنــەدار، 

ترجمــة و النــر للمجلــس         الأعــى للثقافــة، الطبعــة الأولى،  قاهــرة.

١١.  بلعابــد، عبدالحــق )٢٠٠٨(، عتبــات )جــرار جينيــت مــن النّــص إلى 

المنــاص(، الطبعــة الأولى، الــدار العربيــة للعلــوم نــاشرون، بــروت.

ــص  ــات الن ــوازي )عتب ــص الم ــعرية الن ــل )2016(، ش ــداوى، جمي ١٢. حم

ــد و الحــري عــى شــبكة الألوكــة. ــع الجدي ــة، تاب الأدبي(، الطبعــة الثاني

الملخص

المیتاسردية للعنوان في روايات )كاولاش( و )سوناتا الروح(

ـــرق  ـــدة ط ـــة بع ـــرد في الروای ـــاوراء ال ـــر م ـــة. يظه ـــد الحداث ـــا بع ـــات م ـــص ورواي ـــص قص ـــب وخصائ ـــد تراكي ـــو أح ـــرد ه ـــا وراء ال م

ـــد  ـــا بع ـــتوى م ـــص، مس ـــتوى الن ـــص ، مس ـــل الن ـــا قب ـــتوى م ـــل: )مس ـــص مث ـــتويات الن ـــع مس ـــى جمي ـــس ع ـــن أن ينعك ـــكال و يمك و أش

ـــص.  ـــل الن ـــا قب ـــتوى م ـــة  لمس ـــزاء المكون ـــد الأج ـــوان كأح ـــنناقش العن ـــث، س ـــذا البح ـــص(. في ه الن

ـــكل  ـــروائي بش ـــام وال ـــكل ع ـــب بش ـــى الكات ـــاً وع ـــاره فني ـــب اختي ـــك يج ـــص ، لذل ـــة لأي ن ـــص ويعتبربواب ـــة أي ن ـــو هوي ـــوان ه العن

ـــاوراء  ـــم م ـــس رواياته ـــن تعك ـــن الذي ـــن الروائي ـــه سراج( م ـــد الل ـــي. )عب ـــة و وع ـــص بعناي ـــن الن ـــزء م ـــذا الج ـــع ه ـــل  م ـــاص أن يتعام خ

ـــروح. ـــوناتا ال ـــه كاولاش و س ـــن روايتي ـــرد في عناوي ـــاوراء ال ـــود م ـــرض وج ـــة أن نع ـــذه الدراس ـــاول في ه ـــرد، نح ال

الكلمات المفتاحية: ما وراء السرد ، ما بعد الحداثة ، العنوان ، رواية كاولاش ، رواية سوناتا الروح.

Abstract:

The title’s metanarrative in the novels (kawlas)& (sonata of the soul)

Meta-narrative is one of the structures and characteristics of postmodern stories and novels. Meta-narrative 

appears in several ways and forms in the novel and can be reflected at all levels of the text such as: pre-text level, 

post-text level, post-text level. In this study, we will discuss the title as one of the constituent parts of the pre-

text level. The title is the identity of any text and is considered as a gateway to any text, so it must be chosen 

artistically and the writer in general and the novelist in particular must deal with this part of the text carefully 

and consciously. Abdullah Saraj is one of the novelists who tries to reflect this phenomenon in his novels, which 

of course has its own purpose and goal. In this paper, we try to explain the meta-narrative nature of the titles of 

the novelist’s two novels, Kaulash and Sonata of the Soul, and how meta-narrative is reflected in the titles of his 

novels.

Keywords: metanarrative, postmodernism, title, Kaulash novel, soul sonata novel.




